
Cynnyrch llaeth blasus

Meysydd ffocws
	Maes y Cwricwlwm
	thema  Bwyd – ffeithiau bywyd

	Celfyddydau mynegiannol

· Creu gwrthrychau o wahanol ddeunyddiau, o symbyliadau.
· Perfformio ar gyfer cynulleidfaoedd.

	O ble mae bwyd yn dod 

· Eglurwch fod llaeth yn dod o fuwch laeth a gellir ei ddefnyddio i wneud caws ac iogwrt.



Fe fyddwch chi angen:
Cyflwyniad cynnyrch llaeth blasus.
Propiau stori buwch laeth, e.e. blychau, cardfwrdd, papur sidan gwyrdd a deunyddiau crefft eraill.
Clai ac offer clai.
O'r cyflwyniad cynnyrch llaeth blasus:
· Delweddau o wartheg llaeth (sleidiau 3-6), wedi'u hargraffu.
· Delweddau o stori cynnyrch llaeth (sleidiau 11-14), wedi'u hargraffu yn ôl yr angen.

Gwrando ac ymateb
Dangoswch sleid 2 o'r cyflwyniad cynnyrch llaeth blasus. Gofynnwch i'r plant:
· Beth allwch chi ei weld yma? (Eglurwch fod y rhain i gyd yn fathau o wartheg llaeth.)
· Sut maen nhw'n debyg / yn wahanol?
· Ydych chi wedi gweld unrhyw un o'r gwartheg yma o'r blaen?
· Beth sy'n dod o fuwch laeth? (Llaeth.)
· Ydych chi erioed wedi ymweld â fferm laeth?

Dangoswch y gwartheg un ar y tro gan ddefnyddio sleidiau 3-6. Darllenwch enw pob buwch. Esboniwch fod y fuwch ddu a gwyn yn cael ei galw'n Holstein-Friesaidd a dyma'r math mwyaf cyffredin o fuwch yn y DU (90% o fuches y DU), ond mae yna lawer o fathau eraill hefyd.

Dangos sleidiau 7-9. Gofynnwch i'r plant beth maen nhw'n gallu ei weld ym mhob delwedd ac eglurwch beth sy'n digwydd gan ddefnyddio'r nodiadau isod.

1. Mae'r rhan fwyaf o wartheg llaeth Prydain yn bwyta glaswellt yn y cae yn ystod yr haf a silwair (glaswellt wedi'i biclo neu gorn) yn y gaeaf. Maen nhw'n yfed tua 60 litr o ddŵr y dydd. Mae pob buwch yn gwisgo tagiau clust gyda rhif unigryw - mae hyn hefyd ar eu pasbort gwartheg.
2. Fel arfer, mae gwartheg yn cael eu godro 2-3 gwaith y dydd. Dydy godro ddim yn boenus nac yn anghyfforddus.
3. Unwaith y bydd y gwartheg wedi cael eu godro, mae'r llaeth yn cael ei oeri a'i storio ar y fferm.
4. Mae tancer llaeth yn galw ar y fferm i gasglu'r llaeth.
5. Mae’r llaeth yn cael ei gludo i’w wneud yn barod i'w werthu. Mae'n cael ei roi mewn cartonau neu boteli.
6. Defnyddir llaeth hefyd i wneud caws ac iogwrt.

Edrychwch ar sleid 10 a siaradwch â'r plant am laeth, iogwrt a chaws. Ydyn nhw wedi blasu’r rhain? Ydyn nhw wedi blasu gwahanol fathau o laeth, iogwrt a chaws? Eglurwch fod bwydydd fel llaeth, iogwrt a chaws yn rhoi calsiwm i ni sy'n helpu i gadw ein dannedd a'n hesgyrn yn gryf.
Rhowch gynnig arni
Crewch ardal ar gyfer rhywfaint o waith gyda chlai. Rhowch y delweddau gwartheg llaeth (wedi'u hargraffu o sleidiau 3-6) lle gall y plant eu gweld yn glir (efallai y bydd angen ychydig o gopïau arnoch). Siaradwch â'r plant am y delweddau gwartheg llaeth a threuliwch ychydig o amser yn nodi a thrafod eu nodweddion. Gofynnwch i’r plant wneud eu buwch laeth eu hunain o glai, gan geisio cynnwys cymaint o nodweddion ag y gallant. Fe ddylen nhw ddefnyddio offer clai i helpu. Pan fydd y gwartheg clai yn sych, gellir eu paentio.

Chwarae dychmygol
Gofynnwch i’r plant i greu stori am fuwch laeth, gyda'u buwch glai fel y prif gymeriad. Darparwch focsys, cardfwrdd, papur sidan gwyrdd a deunyddiau crefft eraill i'r plant eu defnyddio i greu lleoliad fferm ar gyfer eu stori. Rhowch gopïau o'r delweddau o sleidiau 11-14 i'r plant eu cynnwys. Gallai'r plant dorri allan ac atodi delweddau’r cymeriad o'r sleidiau i ffyn loli, fel y gellir eu defnyddio fel pypedau.
Gofynnwch i'r plant berfformio eu stori.

Estyniad
Trefnwch sesiwn blasu caws. Dewiswch 3-4 caws gwahanol a'u torri'n ddarnau bach. Blaswch y caws gyda'r plant a siaradwch am sut maen nhw'n edrych, yn teimlo, yn arogli ac yn blasu. Cofiwch wirio am alergeddau a gofynion dietegol arbennig cyn eich sesiwn blasu.

Os yn bosibl, beth am flasu cawsiau sy'n lleol i'ch ardal chi?

Gartref
Efallai yr hoffech roi copi o'r gweithgaredd dylunio buwch laeth i'r plant (sleid 15) i'w gwblhau gydag oedolyn yn y cartref.

